
ЗэIущIэхэр
КъБР-м Ухуэныгъэмрэ 

псэупIэ-коммунальнэ хо-
зяйствэмкIэ и министер-
ствэм щекIуэкIа зэхыхьэм 
щытепсэлъыхьащ респуб-
ликэм и IуэхущIапIэхэмрэ 
IэнатIэ зэмылIэужьы-
гъуэхэмрэ 2023 - 2024 гъэ-
хэм я бжьыхьэ-щIымахуэ 
лъэ хъэнэм зэрыхуагъэ-
хьэзыр щIыкIэм. ЗэIущIэр 
иригъэкIуэкIащ Къэбэр-
дей-Балъкъэр Правительст-
вэм и УнафэщIым и япэ 
 къуэдзэ Къуныжь МуIэед. 

ПСЭУПIЭХЭМРЭ ахэр зы-
хуей хуэгъэзэнымкIэ Iуэху-
щIапIэхэр бжьыхьэ-щIыма-
хуэ лъэхъэнэм хуэгъэпсы-
ным ехьэлIа лэжьыгъэхэр 
 зы хуагъэувыжа пIалъэм къы-
 зэры кIэрыху щымыIэу йо-
кIуэкI. 

Iуэхур зи пщэ дэлъхэм уэтI-
псытIымрэ щIыIэмрэ къы-
щыблэгъэжыну зэманым ипэ 
къихуэу зыхуей хуагъэзэн 
 хуейщ фэтэр куэд зиIэ унэу 
2753-рэ, ахэр хуабэкIэ къы-
зэзыгъэпэщ гъэп лъыпIэу 
387-рэ, псы пщтыр зэрырижэ 
бжьамийуэ, псори зэхэту, ки-
лометр 496,23-рэ зи кIыхьа-
гъыр, хуабэр зэбгрызыгуэ-
шыкI егъэзыпIэу 52-рэ, псыр 
щIыIэрэ хуабэу зэщхьэ щы-
зых бжьамийуэ километр 
4114,363-рэ зи кIыхьагъыр. 

Къалэхэмрэ районхэмрэ 
щыIэ псэупIэ унэхэм ящыщу 
дызыхуэкIуэ бжьыхьэ-щIы-
махуэ лъэхъэнэм къагъэп-
лъын хуейхэр а Iуэхум зэры-
хуэхьэзырымкIэ дэфтэрхэм 

КъБР-м и Iэтащхьэ КIуэкIуэ Казбек хэтащ видеоконференц Iэ-
малкIэ екIуэкIа, УФ-м ЩIыналъэхэм зегъэужьынымкIэ и ко-
миссэм и Президиумым и зэхуэсым. ЗэIущIэр иригъэкIуэкIащ 
УФ-м и Правительствэм и УнафэщIым и къуэдзэ Хуснуллин Марат.
Абы щытепсэлъыхьащ лъэпкъ, федеральнэ проектхэмрэ школ-
хэр ухуэн, зэIузэпэщ щIыжын зэрыхуейм ехьэлIа лэжьыгъэхэмрэ 
хухаха мылъкум и зегъэкIуэкIэм. 

 ДЫЗЭРЫТ зэманым республикэм школыщIэу 16 щаухуэ. Абыхэм 
ящыщу 7-р 2023 гъэм и дыгъэгъазэм яухынущ, адрей 9-р илъэси-
тIым и кIуэцIкIэ нагъэсынурэ, 2024 гъэм яутIыпщынущ. «Иджырей 
школ» къэрал проектым ипкъ иткIэ, а мурадхэм трагъэкIуэдэнущ 
сом меларди 7,5-рэ. КъинэмыщIауэ, мы илъэсым зыхуей хуагъэ-
зэнущ иджыри еджапIэ 40, а псори зэманым декIу, егъэджэныгъэр 
зыгъэпсынщIэ иджырей IэмэпсымэхэмкIэ къызэрагъэпэщын Iуэхум 
и ужь ихьакIэщ. 

Узыншагъэм, спортым, щэнхабзэм епха ухуэныгъэхэм адэкIи 
 пащэнущ. ПсэупIэ-коммунальнэ хозяйствэм елэжькIэрэ, пщIан-
тIэхэр, зекIуапIэхэр нэхъыфI зэращIыным иужь ит зэпытщ. Гъэ блэ-
кIам елъытауэ, дызэрыт илъэсым яутIыпща унэхэр процент 11,5-кIэ 
нэхъыбэщ. Процент 30-кIэ хэхъуащ ипотекэ кредитхэри. 

Гъуэгу ухуэныгъэхэм епха проектхэмрэ программэхэмрэ япкъ ит-
кIэ къаIэта лэжьыгъэу 22-р и кIэм нагъэсащ, абыхэм ящыщу 8-м 
 ирахьэлIар къэхухьыныгъэ лэжьыгъэщ. ЩIыналъэмрэ щIыпIэмрэ 
къызэщIиубыдэу, гъуэгушхуэ 14 яхэтщ абыхэм: Кэнжэ - Щхьэлыкъуэ, 
Щхьэлыкъуэ - Каменкэ, Белэ Речкэ - 4-нэ Жылагъуэ, Лэскэн - Еро-
къуэ - Лэскэн ЕтIуанэ, Май къалэ - Заречнэ - Ново-Ивановкэ, Старэ 
Шэрэдж - Жэмтхьэлэ - Сукан-Су, Дзэлыкъуэкъуажэ - Лесгор. 
 КъинэмыщIауэ, абыхэм яхеубыдэ Дзэлыкъуэкъуажэ - Туфкарьер 
 гъуэгум тет, Бахъсэн псыежэхым зэпрыкI лъэмыжыр, Нарткъалэ - 
Къэхъун - Правоурванскэ гъуэгур, Аргудан - Аргудан Ипщэ, Старэ 
Шэрэдж - Чернэ Речкэ, Звездный жылагъуэм екIуалIэ гъуэгур. 

Гъуэгу-транспорт лэжьыгъэхэр зэрырагъэкIуэкIым и фIыгъэкIэ, 
абы къыщыхъу гузэвэгъуэхэм я бжыгъэр процент 47-кIэ нэхъ мащIэ 
хъуащ. 

КъинэмыщIауэ, УФ-м и Правительствэр арэзы хъуащ Къэбэрдей-
Балъкъэрым кIэзонэ кредитыр къигъэщхьэпэу зыIэригъэхьэну и му-
рад, ику ит фIагъ зиIэ автобус 44-рэ къищэхуну. Ахэр Налшык къалэ 
щызекIуэнущ.  

Апхуэдэ фIэщыгъэ зиIэу Мос-
ква щекIуэкIа къэралпсо зэIу-
щIэшхуэм и пленарнэ зэхуэсым 
хэтащ УФ-м и Президент Путин 
Владимир. Мы гъэм ещанэу ар 
къызэрагъэпэщ Стратегие жэр-
дэмхэмкIэ агентствэмрэ (АСИ) 
Урысей конгрессымрэ, ВТБ-м 
ядиIыгъыу. КъБР-м и Iэтащхьэ 
КIуэкIуэ Казбек IэщIагъэлI гуп 
и гъусэу хэтащ урысейпсо 
мыхьэнэ зиIэ а зэхуэсым. 

ЗЭIУЩIЭМ кърихьэлIахэм 
ящыщ куэдым гукъинэ ящы-
хъуащ абы къыхузэрагъэпэща 
гъэлъэгъуэныгъэ купщIафIэр. 
Президентым ищIа унафэм            
тету,  утыкум щагъэлъэгъуащ 
 къэ  ралым щIэгъэхуэбжьауэ адэ-
кIи зиужьыным хуэгъэпса проект 
лъэщхэр. Къэбэрдей-Балъкъэр 
Республикэм къыбгъэдэкIыу гъэ-
лъэ гъуэныгъэм я Iэдакъэ щIэкI-
хэр яшащ IуэхущIапIэ 13-м. Абы-
хэм гупсэхуу щыгъуазэ захуэ-
зыщIа Путин Владимир и 
 псалъэм къыхигъэщащ Iуэхум 
зэрызиужьымрэ къызэщIиубыдэ 
унэтIыныгъэхэмкIэ зэрыарэ-      
зыр. 

- Нэхъапэм ди къэралым щащI 
хьэпшыпхэм гъуэгу ягъуэтыртэ-
къым, хамэ щIыналъэхэм ща-
гъэхьэзырхэм еплъытмэ. Иужь-
рейхэр цIэрыIуэ ящIырт ахэр 
гъэкIуэтэным къыхузэрагъэпэщ 
рекламэхэм, я хьэпшыпхэр къы-
зэрыдэкI цIэхэм (брендхэм), - 
жиIащ Президентым. - Ди хэкум 
къыщыдагъэкI хьэпшыпхэр нэхъ 
цIэрыIуэ, хэIущIыIу хъунымкIэ 

къэ ралыр ядэIэпыкъунущ дя пэ-
кIэ. Дызэлэжь, къыдэдгъэкI хьэп-
 шыпхэр, Iэмэпсымэхэр, пкъы-
гъуэхэр дуней псом щызэб-
грыкIын хуейщ, пщIэ яIэу. А Iуэ-
хум зиужьыным хуэгъэпсащ 
дызыхэт зэIущIэр. Мы махуэхэм 

къыщыщIэдзауэ дэтхэнэ уней 
IуэхущIапIэми, хьэрычэтыщIэми, 
зи щхьэ Iуэху зезыхуэжхэми 
 хуитыныгъэ яIэщ къалэжь про-
дукцэм езыхэм я дамыгъэ 
щхьэхуэ трагъэувэжу ар жыла-
гъуэм хэIущIыIу щащIыну. 

 Къэрал унафэщIым зэры-
жиIамкIэ, зыужьыныгъэм хуэ-
гъэпса гупсысэщIэхэмрэ проек-
тыщIэхэмрэ, Iуэху зехьэкIэ мар-
дэщIэхэм я нэхъыфIхэм гъуэгу 
етын, дэIэпыкъун хуейщ. КIуэкIуэ 
Казбек КъБР-м и Правитель-

ствэм хэтхэм унафэ яхуищIащ 
республикэм щылажьэ IэнатIэ 
зэмылIэужьыгъуэхэм ядэIэпы-
къу ным, сэбэп яхуэхъуным ехьэ-
лIауэ. 

 Къэбгъэлъагъуэмэ, 2023 гъэм 
екIуэкIа а зэхуэс иным хэтыну 
 гу къыдэж зыщIахэм къабгъэ-
дэкIа проектыщIэхэм я бжыгъэр 
мин 24-м нос. Кавказ Ищхъэрэ 
федеральнэ щIыналъэр къап-
щтэмэ, Къэбэрдей-Балъкъэрыр 
абыкIэ пашэщ. Республикэм и 
цIыхухэм къабгъэдэкIащ соци-
альнэ гъащIэм, технологием, Iэ-
натIэхэр лэжьакIуэкIэ къызэ-
гъэпэщыным, щIыуэпсыр хъу-
мэным, хьэрычэтыщIэ Iуэхум зе-
гъэужьыным, бжыгъэр зи 
лъаб жьэ Iуэхутхьэбзэхэр зэфIэ-
хыным хуэгъэпса гупсысэщIэрэ 
проектыщIэу 248-рэ. Гуапэ зэры-
хъущи, Iуэхум нэхъ жыджэ-                      
ру хэтахэм ящыщщ ди щIалэ-
гъуалэр. 

КъБР-м и Iэтащхьэм Прави   -    
те льст вэм пщэрылъ хуищIащ ап-
хуэдэ жэрдэмыщIэхэр къызыб-
гъэдэкIа IуэхущIапIэхэм, цIыху 
щхьэхуэхэм ящыщ дэтхэнэми 
щхьэхуэу ядэлэжьэну, утыку ира-
хьа Iуэхур зэфIэхынымкIи дэIэ-
пыкъуэгъу хъуну. 

ЛъэхъэнэщIэм хуэгъэпса гупсысэ лъэщхэр

Ухуэныгъэхэр  зэпыуркъым

(паспортхэм) щIыпIэ уна-
фэщIхэм Iэ щIадзын хуейщ, 
2023 гъэм фокIадэм и 1-м и 
пэ къихуэу. Унэхэр хуабэкIэ 
къызэзыгъэпэщ IуэхущIа-
пIэхэм зи гугъу тщIы дэфтэр-
хэм Iэ щIадзын щыхуейр жэ-
пуэгъуэм и 1-м ирихьэлIэущ. 

Лэжьыгъэр зэрагъэзэщIам 
щыхьэт техъуэ тхылъхэр ар зи 
пщэ къыдэхуэхэм КъБР-м 
Ухуэныгъэмрэ псэупIэ-ком-
мунальнэ хозяйствэмкIэ и 
министерствэм ирагъэхьын 
хуейщ.

Къалэ округхэмрэ муници-
пальнэ щIыналъэхэмрэ я 
щIыпIэ администрацэхэм я 
Iэтащхьэхэм я пщэрылъщ 
фэтэр куэд зыхэт псэупIэхэр 
бжьыхьэ-щIымахуэ лъэ-
хъэнэм зэрыхуэхьэзырыр 
езыр-езыру щIапщыты кIы-
жыныр, къинэмыщIауи, унэ-
хэр коммунальнэ и IуэхукIэ 
зэрызехьапхъэ Iэмалхэм я 
нэхъ тыншыр убзыхуныр.

Зэхыхьэр зэхэзышахэм зэ-
рытрагъэчыныхьымкIэ, уэ-
рам хэмрэ пщIантIэ кIуэцI-
хэмрэ асфальт-бетон уэншэ-
кущIэ тралъхьэн и пэ къихуэу, 
и лъаб жьэм къыщIэнэ хабзэ 

инженер ухуэныгъэхэр (бжьа-
мийхэр, абыхэм я зэпыдза-
пIэхэр, нэгъуэщIхэри) мар-
дэм тету и чэзум зэхъуэкIа 
зэрыхъуным хуеужьэрэкIып-
хъэщ ар зи пщэрылъхэр. 

ЗэIущIэм зэрыщыжаIам 
тетщIыхьмэ, 2023 гъэм мэ-
къуауэгъуэм и 25-м ирихьэ-
лIэу, республикэм фэтэр куэд 
зыхэт и псэупIэхэм хуабэ езы-
шалIэ гъэплъы пIэ хэмрэ псы 
пщтыр зэрырижэ и бжьамий-
хэмрэ ящыщу процент 50-м 
щIигъур, еджапIэ зэмылIэу-
жьыгъуэхэм я процент 70-р, 
цIыхухэм щеIэзэ - я узынша-
гъэм щакIэлъыплъ IуэхущIа-
пIэхэм я процент  30-р дызы-
хуэкIуэ бжьыхьэ-щIымахуэ 
лъэхъэнэм хуэ хьэ зырщ.

КъБР-м Ухуэныгъэмрэ 
псэу пIэ-коммунальнэ хозяй-
ствэмкIэ и министерствэм 
тхьэмахуэм къриубыдэу зэ 
щIепщытыкI республикэм                 
и IэнатIэхэмрэ IуэхущIапIэ-
хэмрэ 2023 - 2024 гъэхэм                    
я бжьы хьэ-щIымахуэ лъэ-
хъэнэм зэрыхуагъэхьэзы- 
рыр. 

КЪУМАХУЭ Аслъэн.

Бжьыхьэ-щIымахуэ 
зэманым зыхуагъэхьэзыр

КъБР-м и Iэтащхьэмрэ Правительствэмрэ я пресс-IуэхущIапIэм къызэритамкIэ

гъэм къыщIэкI ныбжьы щIэ-
хэм я аттестатхэр щратыжа 
пшы хьыр гуапэу екIуэкIащ. 
Ар къыщIадзащ Урысеймрэ           
Къэ бэрдей-Балъкъэрымрэ я 
гимнхэмкIэ. Классыр хабжащ 
ехъулIэныгъэ нэхъыбэ зыгъэ-
лъэгъуахэм, зэпеуэ зэ мы лIэу-
жьыгъуэхэм, олимпиадэхэм 
абыхэм текIуэныгъэ куэд 
 къыщахьащ. Школыр дыщэ 
медалкIэ къаухащ Ныр Эве-
линэ, Хьэгъэбанэ Залинэ, 
 Къардэн ФатIимэ сымэ. 

НЫБЖЬЫЩIЭХЭМ, ахэр езы-
гъэджахэм, адэ-анэхэм, хьэ-
щIэхэм гуапэу захуигъэзащ 
шко лым и унафэщI Щоджэн 
Руслан:

- Япэрауэ, захузогъазэ ди   
нэIэ щIэтахэм. Нобэ балигъ 
фы хъуащ, жэуап лыныгъэхэр 
фхьынущ дяпэкIэ. Узын шагъэ 
быдэ, ехъулIэныгъэфI, насып 
 дахэ Тхьэм къывит! Сыхуейт, 
къэрал  экзаменхэр зэре кIуэ-
кIам, ди школыр абы къы зэ-
рыхэщам сыкъытеувыIэну. 
Уры сыбзэмкIэ, математикэм-
кIэ, обществознаниемкIэ, гео-
графиемкIэ ди хъыджэбзхэм-
рэ щIалэхэмрэ Зыуэ щыт къэ-
рал экзаменым къыщахьа 
 баллхэр щIыналъэми рес -
публикэми щынэхъы бэхэм 
ящыщщ. ТхыдэмкIэ респуб  -     
ли кэм нэхъыфI дыдэу къыща-
лъытащ  Хьэгъэбанэ Залинэ и 
лэжьыгъэр - балли 100-кIэ 
 игъэзэщIащ. 

ПщIэ зыхуэтщI адэ-анэхэ, 
апхуэдэ ехъулIэныгъэхэр фэри 
фи фIыгъэщ. Быныр гъэсэным, 

Гъуэгу махуэ!

еджэным тегъэгушхуэным теу-
хуауэ фыщхьэхакъым. Фи 
 щIалэхэм, хъыджэбзхэм я ехъу-
лIэныгъэфIхэм дяпэкIи фы-
щы гу фIы кIыу Тхьэм куэдрэ фа-
щхьэщигъэт! 

Аттестат зыIэрыхьэж ныб-
жьыщIэхэм ехъуэхъуащ Шэ-
джэм щIыналъэм и адми-
нистрацэм и унафэщIым и 
къуэ дзэ Сэбан Заурбэч. 

- Ныщхьэбэ фи нэгум гуфIэ-

гъуэ къызэрырихым хуэдэу, 
гъа щIэ дахэ фиIэну сыфхуо-
хъуахъуэ. IэщIагъэу фы зэ-
хъуапсэм  Тхьэм фи насып 
хилъ хьэ, Фэ школкIи фехъу-
лIащ, къапщтэмэ. Нартан дэт 
школ №1-р республикэм щы нэ-
хъыфIхэм хабжэ, фезыгъэ-
джахэр я гуащIэ еблэжакъым   
щIэныгъэ  лъабжьэ быдэ 
фиIэным теухуауэ, - жиIащ   
абы. 

Гъуэгу махуэ! - яжриIащ 
ныбжьы щIэхэм я класс уна-
фэщI Мэ шыкъуэ Алёнэ. 

Школыр къэзыуххэм я япэ 
егъэджакIуэ  Шэджэм Жанетэ 
абыхэм  ехъуэхъуащ гъуэгу дахэ 
къыхахыну, пэ жым тетыну, я 
мурадхэм лъэIэсыну, адэ-анэ-
хэр куэдрэ ягъэгуфIэну. 

Адэ-анэхэм къабгъэдэкIыу 
пшыхьым къыщыпсэлъащ Хьэ-
гъэбанэ ФатIимэ. 

- Сыхуейщ, япэрауэ, ныбжьы-
щIэхэм захуэзгъэзэну: дэнэ-      
кIэ вгъазэми, гъуэгу дахэ            
Тхьэм фытригъэувэ! ЩIэны-
гъэм фы хуэпабгъэ, хэлъэт 
 зивгъэIэ, пэжым фрителъхьэ, 
гуапэу фыщыти, фи гум 
ифлъхьэ  фIыгъуэхэр къывэхъу-
лIэнущ. Адэ-анэхэм къаб-
гъэдэкIыу  школым и лэ жьа-
кIуэхэм фIыщIэ фхузощI. Ди 
бынхэр къэкIуащ гурэ псэкIэ 
егъэджакIуэ цIэм хуэпэжхэр  
щы лажьэ школым. Дэтхэ нэ-         
ми бгъэдыхьэкIэ къыхуэв гъуэ-
тащ, щхьэж нэхъ зыдихьэхыр 
хуэвгъэдэхащ, еджэным дев-
гъэхьэхащ, цIыхугъэ яхэ лъы-
ным хуэвущиящ. Тхьэм фигъэп-
сэу!

Пшыхьым кърихьэлIахэр 
ирагъэп лъащ ныбжьыщIэхэм 
ягъэ хьэзыра концертым. 

ГУГЪУЭТ  Заремэ.

Гуапэ зэрыхъущи, ди республи кэм исщ 
щIэныгъэ куурэ зэфIэкI лъагэрэ зиIэ 
щIалэгъуалэ. Зрагъэгъуэта IэщIагъэ и 
лъэныкъуэкIэ ябгъэдэлъ беягъ псори 
щалъхуа щIыналъэр, зыщыщ къэралыр 
егъэ фIэ кIуэным, абы и зыужьыныгъэм 
хьэлэлу хуэзыгъэлажьэ а зи щIалэ-
гъуэхэм илъэс къэс къа хохъуэ езыхэм 
яхуэдэ IэщIагъэлI ныбжьы щIэхэр. 
Абыхэм ящыщ языныкъуэхэм щIэныгъэ 
нэхъыщхьэ щызрагъэгъуэтащ Къэбэр-
дей-Балъкъэрым и еджапIэ цIэрыIуэхэм, 
адрейхэм фIыуэ ялъэгъуа IэщIагъэм и 
щэху псоми щы гъуазэ зыщыхуащIащ 
Москва, Санкт-Петербург, Урысей Феде-
рацэм и адрей къалэшхуэхэм дэт еджа-
пIэ нэхъыщхьэхэм. 

ИУЖЬРЕЙХЭМ ящыщщ юрист ныб-
жьыщIэ Бауаевэ Айнэ. Пщащэ цIыкIум 
щIэныгъэ нэхъыщхьэ щызригъэ гъуэтащ 
Кутафин Олег и цIэр зэрихьэу Москва  дэт 
къэрал юридическэ университетым 
 (МКъЮА). Къыхэдгъэщынщи, а еджапIэ 
нэхъыщхьэр халъытэ юрист IэщIагъэм нэ-
хъыфIу хуезыгъаджэ IуэхущIапIэу ди 
къэралым щылажьэхэм. Академие цIэр 
зезыхьэу куэдрэ къекIуэкIа а еджапIэм 
илъэс 11 лъандэрэ къэрал университет 
мыхьэнэр игъуэтащ. А университетым 

ЛъагапIэщIэхэм хуопабгъэ 
пщащэ акъылыфIэхэр

 правэмкIэ и къудамэм щеджащ ди лъа-
хэгъу пщащэ  Айнэ икIи мы гъэм ар дип-
лом плъыжькIэ къиухащ. 

Бауаевэ Айнэ ар и япэ ехъу лIэныгъэ-
къым. И ныбжькIэ щIалэ дыдэми, хъы-
джэбз акъылыфIэр нэхъапэми щытащ 
зыхэтым лъэныкъуэ куэдкIэ фIыкIэ къахэ-
щу. Налшык дэт гимназие №4-м щIэса 
пщащэ цIыкIум купщIафIэу, текIуэныгъэрэ 
ехъулIэныгъэ куэдкIэ гъэнщIауэ ирихьэ-
кIащ школ илъэсхэр. Айнэ дапщэщи 
 жы джэру хэтащ зыщеджэ школым, 
респуб ликэм, къэралым щекIуэкI олимпи-
адэ зэ мылIэужьы гъуэхэм. Зэкъым икIи 
тIэукъым ар урысейпсо зэпеуэхэм я утыку 
зэрихьар, щIэныгъэ куурэ зэфIэкI лъагэрэ 
зэ рыбгъэдэлъыр наIуэ къищIу. Апхуэ-
дэхэщ, къапщтэмэ, Ба уаевэр нэхъыфI- 
хэм щы халъыта правэмкIэ урысейпсо 
олимпиадэр, Москва  къэ рал университе-
тым об ществознаниемкIэ къызэригъэпэ-
ща зэпеуэр, нэ  гъуэщI хэри. Апхуэдэ текIуэ-
ныгъэ зэмылIэужьыгъуэхэм къа пэкIуащ 
гимназием и уна фэщIхэм, КъБР-м Егъэ-
джэ ныгъэмрэ щIэныгъэмкIэ и министер-
ствэм, МКъУ-м къабгъэдэкI щIыхь, фIыщIэ 
тхылъхэр. 

Пщащэр апхуэдэу ящыщащ 2018 - 2019 
гъэ еджэгъуэм екIуэкIа Зыуэ щыт къэрал 
къэпщытэныгъэхэм (ЕГЭ) уры сыбзэмкIэ 

щIэныгъэ куу къы щызыгъэлъэгъуахэм, 
балли 100 къыщызыхьахэм. Гимназиер 
дыщэ медалкIэ къэзыуха ныбжьыщIэм 
хуа гъэфэщауэ щытащ аттестат «плъы-
жьыр», «Еджэным щы зыIэригъэхьа ехъу-
лIэныгъэ лъагэхэм папщIэ» псалъэхэр зы-
тет къэрал дамыгъэри  щIыгъуу. Бауаевэр 
гимназие №4-р зэрыгушхуэ, зэрыпагэ и 
гъэсэнхэм ящыщщ. 

Апхуэдэ щIэныгъэфI зыбгъэдэлъ Айнэ 
лъэпощхьэ поуншэу щIэтIысхьащ Москва 
дэт къэрал юридическэ университетым. 
Зэрихабзэу, Бауаевэр абыи щIэсащ, сту-
дент нэхъыфIхэм халъытэу. ФIы дыдэу 
зэреджэм къы дэкIуэу, Айнэ жыджэру 
 хэ тащ университетым щекIуэкI щIэ ныгъэ 
Iуэхухэм, жылагъуэ  гъащIэм. Пщащэ 
акъы лы фIэм гу къылъатэри, хагъэ хьауэ 
щытащ МКъЮА-м и Студентхэм я щIэ-
ныгъэ зэгухьэныгъэм. Абы хэту иригъэ-
кIуэкI къэхутэныгъэхэр и тегъэщIапIэу, 
 Бауаевэм мы зэ-мытIэу игъэхьэзыращ  
икIи къытрыригъэдзащ и къалэ мыпэм 
къы пы кIа щIэныгъэ статьяхэр. Студентхэм 
я  щIэ ныгъэ зэгухьэныгъэм,  МКъЮА-м  
 къабгъэдэкI щIыхь, фIыщIэ тхылъхэр 
 къа пэ кIуащ а лэжьыгъэ куп щIа фIэхэм. 

ПсыхэкIуадэ хъуакъым ди лъахэгъу 
 пщащэм ерыщу  зригъэгъуэта щIэныгъэ 
куур, зэфIэкI лъагэхэр. Абыхэм я щыхьэту 
Бауаевэ Айнэ къы хуа гъэфэщащ юрист 
IэщIагъэмкIэ еджапIэ нэхъыщхьэр ехъу-
лIэныгъэкIэ къызэриухам щыхьэт техъуэ 
диплом плъы жьыр, щIыхь тхылъыр, сау-
гъэтхэр. Афэрым, Айнэ!

Шыпхъу нэхъыжьым и  щапхъэ дахэр 
 гъуэгугъэлъагъуэ хуэхъуащ нэхъыщIэ  
Саи дэ. Ари, Айнэ хуэдэу, жы джэру хэтащ 
школакIуэхэм я урысейпсо зэпеуэ зэмы-
лIэу жьыгъуэхэм, текIуэныгъэхэр зыIэри-
гъэхьэу. Пщащэ цIы кIум фIы дыдэу къиу-
хащ  Налшык дэт гимназие №4-р, ат тестат 
«плъыжьыр», «Еджэ ным щызыIэригъэ -
хьа ехъу лIэныгъэ лъагэхэм папщIэ» пса-
лъэхэр зытет дыщэ ме далрэ щIыхь 
тхылъымрэ и Iэрылъхьэу. Иджы Саидэ 
яужь итщ бгъэдэлъ щIэныгъэм еджапIэ 
нэхъыщхьэм щыхигъэхъуэну. И мурад-
хэмрэ хъуэпсапIэхэмрэ лъэIэ сыну ди гуа-
пэщ. 

Ди лъахэр зэрыгушхуэ  пщащэхэм, Ба-
уаевхэ Айнэрэ Саидэрэ, дохъуэхъу еджэ-
ным щызыIэрагъэхьа ехъулIэныгъэ лъагэ-
хэр гъащIэм лъэ быдэкIэ зэрыхэувэфын Iэ-
малыфI яхуэхъуну. Дыхуейщ зэшыпхъу 
 дахэхэм фи пщIэр лъагэрэ фи псэр къаб-
зэу, фи насып вагъуэр уэгум иту, зи 
щэнымрэ акъылымрэ санэ хуафэр хуаIэт 
бгырыс пщащэ екIуу фыпсэуну. Фи уна-
гъуэм исхэр, благъэхэмрэ Iыхьлы хэмрэ 
фэркIэ гушхуэу, гуфIэгъуэ кIэншэр фи 
Iэпэ гъуу гъащIэ дахэрэ насып инкIэ Тхьэр 
къыфхуэупсэну, щIэ ныгъэм и лъага-
пIэщIэхэм фы нэ сыну ди гуапэщ.

ЖЫЛАСЭ  Маритэ. 

Шэджэм щIыналъэм егъэ-
джэныгъэмкIэ и IуэхущIапIэм     
и щIэныгъэлI  нэхъыщхьэ Ало 
Ис лъам балигъ гъащIэм хы-
хьэхэм ехъуэхъуащ щIэныгъэ 
куу зэрагъэгъуэтыну, насып 
 яIэну. 

- Псом нэхърэ нэхъыфIыр,       
нэхъ  гуапэр, нэхъ щIэщыгъуэр 
къы вэхъулIэну сыхуейщ. Фи 
щIалэгъуэм куэду хрет гуфIэ-
гъуэ, щIэныгъэ, лъагъуныгъэ. 

Хьэмокъуэ Олег триха, 
нэхъапэIуэкIэ ди къэра-
лым и кинотеатрхэми        
Китайми щагъэлъэгъуа 
«Гузэрыдзэ» адыгэ фи-
льмым и ехъулIэны-
гъэшхуэщ «Дыщэ те-
пщэч» ещанэ кино сау-
гъэтым и шорт-листым 
з эрыхэхуар. Ар зэуэ           
унэ тIыныгъэ зыбжанэм 
щы нэхъыфIу къалъы-
тащ. 

КЪЭБГЪЭЛЪАГЪУЭМЭ, 
«ЛъэпкъыбзэкIэ траха 
 фильм нэхъыфI» (Хьэмо-
къуэ Олег), «Режиссёр 
 нэхъыфI» (Хьэмокъуэ 
Олег), «Дебют» (Хьэмо-
къуэ Олег), «Сценарий нэ-
хъыфI» (Къаныкъуэ За-
ринэ), «Композитор нэ-
хъыфI» (Къэбэрдокъуэ 
Мурат), «ЦIыхухъу роль нэ-
хъыфI» (Сэралъп Роберт), 
«ЦIыхубз роль нэхъыфI» 
(Мамрэш Светланэ) унэ-
тIыныгъэхэмкIэ пашэ 
 хъуащ «Гузэрыдзэр». 

КъэпщытакIуэ гупымрэ 
фильмым еплъахэмрэ я 
IэIэтхэм кърикIуахэм 
 теу хуауэ саугъэтхэр зыхуа-
гъэфэщахэр  Къэзан  и  
Рамеев Башир и цIэр 
зезыхьэ ИТ-паркым ба-
дзэуэ гъуэм и 29-м щагъэ-
лъэпIэнущ.

ЗэIущIэр екIуэкIынущ 
Тэтэрстан Республикэм 
ЩIалэгъуалэм я Iуэхухэм-
кIэ и министерствэр я щIэ-
гъэкъуэну. 

БЛИЙ  Даянэ.  

Хъыбар  гуапэ

Утыкушхуэм 
зэрихьам 

къыдэкIуэу

Айнэ Саидэ

ЩIэблэ

ЖыIэгъуэхэр 

ГушыIэ

Псалъэзэблэдз

Еджагъэшхуэхэр гуащIэу зэныкъуэкъурт.
- Сэ шэч къытесхьэркъым цIыхур номиным къызэрыте-

хъукIам, - жиIэрт зым.
- Хьэуэ, - идэртэкъым адрейм. - А шыпсэр куэдым я фIэщ 

хъууэ щыщыта зэманыр блэкIащ. Гуэгушым къаз къришыр-
къым - номиным дауэ цIыху къызэрытепщIыкIынур! Номиным 
къытехъукIыжыр номинщ.

ЕшыхукIэ зэныкъуэкъуащ еджагъэшхуэхэр.
Ешхэри, бэяужащ, зэрытемыгъакIуэу.
ИтIанэ зы къэпсэлъащ - иджыри къэс екIи фIыкIи и жьэ 

зэщIихатэкъым а зы закъуэм.
- Догуэ-тIэ, си къуэшхэ, - жиIащ абы, - фэ дауэ феплърэ: 

цIыхум номин къытехъукIынкIэ хъунукъэ?
Псори зэуэ абы и дежкIэ еплъэкIащ. Псори хуэпIащIэрт  и 

Iуэху еплъыкIэр къащIэну. Езыми зыпигъэплъакъым:
- Псэ зыIутым щыщу цIыхум и закъуэщ, зыщIэгупсысыжу, 

и щхьэм хуигъэфащэм, и гум къабыл ищIым хуэдэу псэуну 
Iэмал зиIэр. ЦIыхуу дунейм укъытехьамэ - ар зэхэгъэкIыпIэу 
аращ. Къызэрыблэжьщи, цIыху хуэдэу дунейм утетмэ, цIыхуу 
укъытохьэж; номиныр (е нэгъуэщI зыгуэр) нэхъ пхуэфащэ - 
ари богъуэтыж.

КЪЭЖЭР  Хьэмид.

Абы зэфэну псыр фIрафыжат.
Адэ гъуэгужь зи мыпщIыхь хэхэс хъупащ.
АдрыщI щIэдэуху, мыдрыщI ягуэшащ.
Ажал здэщымыIэ  гъащIи щыIэкъым.
Акъыл щIыхуэ ятыркъым.
Акъыл зэрымылъ щхьэр пыIэ фIэдзапIэщ.
Акъыл зиIэм имыIэкIэ зыщIагъакъуэ.
Акъыл иIэщ жыпIэу чэнджэщкIэ ухуэмыбэлэрыгъ.
Акъылым и лъапсэр зыхъумэр чэнджэщщ.
Акъылыр ещIэкъуауэмэ, гупсысэр лъэбышэщ.
АкъылкIэ щыпэмылъэщым, IэштIымкIэ пэщIэуващ.
Акъылыншэ тхьэмыщкIэщи, ныбжьэгъуншэ къулейсызщ.
Алыхьым щыгугъым и гугъэр мэбагъуэ.

КIЭРЭФ  Хьэсэнбий.

Фэ темылъу гъэва кIэртIо-
фыр ягъэупщIыIу, кхъуей цIы-
нэр тыкъыр цIыкIуурэ зэ-
паупщI. А псори лыхьэжым ща-
бэу щIагъэкI, тепщэчышхуэм 
иралъхьэ, шыгъу, шыбжий, 
джэдгын халъхьэ, фIыуэ зэха-
гъэ зэрыхь. IэшкIэ ящIри ягъэ-
тIылъ. ИтIанэ пщагъэ зыхэлъ 
тхьэв яху, абы кIэртIоф Iэш-
кIэ тралъхьэ, тхьэв кIапэхэр 
зэ кIэрагъэпщIэжри, хупхъэкIэ 
 хъурейуэ яху, и Iувагъыр см 2 
хуэдизу. Дагъэ зыщыхуа тебэм 
иралъхьэри, захуэ ящIыж. И 
кум сапэкIэ гъуанэ хуащI, хьэ-
кулъэм ирагъэувэри, хьэзыр 
 хъуху, дакъикъи 10 - 11-кIэ, 
ягъа жьэ. Тебэр къытрахыж, 
дэ лэным тхъуцIынэ щахуэ, 
Iыхьэурэ зэпаупщIри, хуабэу 
яшх, шатэ и гъусэу.

Халъхьэхэр: Тхьэвым: 
гуэдз хьэжыгъэу - г 400, 
псыуэ - г 200, пщагъэу - г 10, 
зы джэдыкIэ, фошыгъуу, шы-

Си гур мэжеиж, си псэ, уэ 
укъонэ. Ауэ а уи къэнэнми 
сыт гуфIэгъуэшхуэу хэлъыр?! 
Сэ сынэщхъейуэ гъащIэ 
псор схьащ, пхузиIэ лъа-
гъуныгъэр уэрэд сщIыуэрэ. Уэ 
а уэрэдхэм щыщу зы жыпIа-          
къым! Сыт сщIэн-тIэ, иреже-
иж си гур. Сэри зы гъащIэ 
есхьэкIащ. Къренэ ар уэрэду.

ПщIэну щыткъым, зэгуэр 
уи сабийм и гущэ лъапэм 
деж ар дзапэ уэрэд щыпхуэ-
хъужынкIи хъунщ, жэщыр 
кIыхь къыщыпщыхъум деж. 
Уэ укъонэ, ауэ а уи къэнэнми 
сыт гуфIэгъуэшхуэу хэлъ?!

*  *  *
- Сэ удз гъэгъа ныпхуэсхь-        

ри уи IэмыщIэм ислъхьати, 
ар уэ занщIэу къыхыфIэб-

Зауэ нэужьт. «Зауэ-
ми хъарзынэу хэтащ, 
езыри тIэкIуи еджащ, 
кол хозыр зэрихьэфы-
ну къыщIэкIынщ», - жари, 
зы щIалэжь колхоз тхьэ-
мадэу хахащ. Зы линей-
кIэ зэщIэщIарэ зы гущ-
хьэ Iыгърэ иратыжауэ мэ-
лажьэ. ЩIалэжьым «сэ 
схуэ дэ дэнэ щыIэ!» жиIэу 
зы къыфIэщIыжауэ йо-
кIуэкI.

Махуэ гуэрым линей-
кIэм ису я деж Iухьэжри, 
линейкIэзехуэм зыри жри-
мыIэу, шхэщ, гъуэлъри же-
ящ. Мыдрейр абы йожьэри 
щытщ, шыхэми езыми я 
щхьэр дыгъэм къигъэвэ-
жауэ.

Председателыр, и жеин 
ирикъущ, къэтэджщ, псы 
ефэри къыщIэкIащ. Линей-
кIэм итIысхьэри, «неуэ!» 
жиIащ.

- Дэнэ? - жиIащ мыд-
рейм.

- Зи дэнэр пщIэркъэ?! 
Губгъуэм! - жиIащ.

- Зиунагъуэрэ, апхуэ-
дизрэ щхьэ сыщыбгъэта? 
Сэри тIэкIу седзэкъэнтэ-                 
къэ, шы хэри згъэшхэн-
тэкъэ, зыгуэр жыпIамэ! - 
жиIащ линейкIэзехуэм.

- НакIуэ жысIащи, неуэ! 
Аращ, уеджамэ! - жиIащ.

ЛинейкIэзехуэр губ жьауэ, 
ущу здэкIуэм, къэгъэшы-
пIэ кIэщI, псы шэд инам 
бгъурыту, щыхуэзэм, ши-
тIым яхэуэри щIэпхъуащ. 
КIэщIу къыщигъэшым, бэ-
лэрыгъауэ ис председате-
лыр илъеикIри, шэдым и 
курыкупсэм хэхуащ.

- Узэплъыр сыт, гъуэгу  
мыгъуэм ежьэн! - жиIэу 
къыщыхэпщыжым:

- Уемыджамэ, аращ! Сэ 
сщIакъым мыбдеж псы 
шэд иIэу! - жиIащ линейкIэ-
зехуэм.

КЪАРДЭНГЪУЩI
Зырамыку.

ЗэхэгъэкIыпIэ

Акъыл щIыхуэ ятыркъым

КIэртIофрэ кхъуей цIынэрэ зыдэлъ дэлэн 

гъуу - узыхуейм хуэдиз.
Дэлэным дэлъынур: кIэр-

тIоф укъэбзауэ - г 600, кхъуей 
цIынэу - г 400, бжьын цIынэу 
- г 100, шатэу - г 200, шыгъуу, 

шыбжийуэ, буршу, джэдгыну - 
узыхуейм хуэдиз, дэлэн жьам 
щахуэ тхъуцIынэу - г 30.

КЪУБАТИЙ Борис.

Пшыналъэхэр

Сыт ущIелъэпауэр
а си тыгъэм?!

дзэжащ. Сыт тыгъэр уэ 
щIысIуумыхар? Куэд  щIауэ 
къэслъы хъуэрт сэ а удз 
гъэгъа сабэм хэбдзэжар! 
Нобэ ар къэсхьу сыкъэкIуэ-
жу арати, схуэшэчакъым уи 
IэмыщIэм щэхуу измылъ-
хьэн. Сыт ущIелъэпауэр а 
си тыгъэм?! Абы тет тхьэм-
пэхэм зым дахагъэ къыпхе-
лъхьэ, адрейр лъагъуны-
гъэкIэ къыпхуоупсэ, ещанэм 
уи нэпс кърегъакIуэ. Арат сэ 
ар уэ къыщIыпхуэсхьар.

- Сэри ар щIыхыфIэздзэ-
жар а щхьэусыгъуэ дыдэрщ… 
Сэ дахагъэ сиIэкъэ! Си гур 
Iущащэу сыщыскъэ, си на-
пIэр мыгъущу. Сыт итIанэ 
зэрысщIынур ар?! Сэ сы-
хуейкъым апхуэдэ удз гъэгъа! 
Къысхуэхь тхьэмпэ цIыкIу 
иIэмкIэ зыкъришэкIауэ да-
хагъэм IэплIэ хуищIу, лъа-
гъуныгъэм еIущащэу, напIэм 
хуэпхьмэ, щIалэгъуэ гъуэ-
гур нуркIэ зэщIигъаблэу, гу-
щIэ уэрэдкIэ зэщIигъэушэу 
удз гъэгъа. Сэ апхуэдэщ 
сызэжьэр, си гур абы ежьэурэ 
ешащ.

ТХЬЭЗЭПЛЪ  Хьэсэн.

Уемыджамэ
аращ!.. 

Мэкъуауэгъуэм и
24-м ди газетым тета

псалъэзэблэдзым и жэуапхэр:

ЕкIуэкIыу: 5. Дорбэ. 6. Аргъей. 8. 
Псыдыуэ. 9. Щтамылэ. 14. Iупэлэ. 15. 
Улахуэ. 

Къехыу: 1. Тощ. 2. Къубас. 3. Арму. 
4. Жей. 7. Къудамэ. 10. Тулэ. 11. Лулэ. 
12. Гъупщ. 13. Шхуэ.  

ЕкIуэкIыу: 1. ЩIалэм и … илъыгъуэщ. 
3. Абы пэгунитI фIадзэурэ псы кърахь. 5. 
Мэлыр … хъуауэ, пщIантIэ кIуэцIыр хъу-
рейуэ къызэхежыхь. 8. Жэщыкум къуа-
жэ кIуэцIыр … хъуащ. 10. Аушыджэр 
къыщалъхуа къэбэрдей тхакIуэ. 11. … 
мэракIуэ. 12. Ди къэралым и республи-
кэ нэхъ инхэм ящыщ зым и къалащхьэ. 
13. Куэсэ … умыщI. 15. … пыIэ. 16. Фо 
зыфIэфI хьэкIэкхъуэкIэ. 

Къехыу: 1. Шэрэдж районым и къуа-
жэ нэхъыщхьэ. 2. Шым и кIуэкIэ. 3. … 
зиIэм кIэи иIэщ. 4. Хьэ хьэулей. 6. Нар-
тыху хьэжыгъэм къыхэщIыкIа хьэлу 
гъэва. 7. Пхъэщхьэмыщхьэ, шейхэдзэ. 
9. Лъахъстэн вакъэ пIащIэ. 10. Къэбэр-
дей усакIуэ, «Литературная Кабарди-
но-Балкария» журналым и лэжьакIуэ. 
13. Хьэцэпэцэ къэкIыгъэ. 14. ПIащэ, зи 
ныбэр къежьа.

Зэхэзылъхьар МЫЗ Ахьмэдщ.

1 2 3 4

5 6 7

8 9 10

11 12

13 14

15 16

Зыгъэхьэзырар  
ЩХЬЭЩЭМЫЩI Изэщ.

Адыгэ Республикэм лъэпкъ къа-
фэхэмрэ уэрэдхэмкIэ и «Ислъэмей» 
къэрал ансамблыр къызэрызэра-
гъэпэщрэ илъэс 30 зэрырикъум, абы 
и художественнэ унафэщI, компози-
тор, Урысей Федерацэм, Адыгейм, 
Къэбэрдей-Балъкъэрым, Къэрэшей-
Шэрджэсым я цIыхубэ  артист, Ку-
банымрэ Абхъазымрэ гъуа зджэмкIэ 
щIыхь зиIэ я лэжьакIуэ, Урысейми 
Адыгейми я Къэрал саугъэтхэм я        
лауреат, «Адыгейм и щIыхь» меда-
лыр зыхуагъэфэща Нэхей Аслъэн          
Къасым и къуэм и ныбжьыр илъэс               
80 зэрыхъум я щIыхькIэ «Ислъэ мейм» 
ит концертыр Налшыки къэсащ.

ЛЪЭПКЪЫМ и IуэрыIуатэ-макъамэ 
гъуазджэр илъэс 30 хъуауэ екIуу                           
утыку къизыхьэ гупым ди къуэш 
 республикэм и мызакъуэу, дунейм 
адыгэу тетыр ирогушхуэ. Макъамэ                      
Iэ мэп сымэ зэмы лIэу жьыгъуэхэр, уэрэ-
джы IакIуэ макъ зэ щIэжьыуэр, адыгэ 
къафэр щызэгъусэ пшыхьыр икъукIэ 
дахэ, гухэхъуэ, удэ зыхьэх хъуат. 

Пшыхьыр иригъэкIуэкIащ Адыгэ Рес-
публикэм щIыхь зиIэ и журналист ТIэш 
Светланэ. Абы къызэхуэсахэр «Ислъэ-
мейм» къикIуа гъуэгуанэм кIэщIу щи-
гъэгъуазэри, псалъэ иритащ Нэхей 
 Аслъэн деджауэ куэд щIауэ и ныб-
жьэгъу, композитор цIэрыIуэ ХьэIупэ 
Джэб рэIил. НэхъыжьыфIым жиIащ 
адыгэм ижь-ижьыж лъандэрэ къы-
декIуэкI лъэпкъ гъуазджэм и купщIэ 
 нэхъыщхьэ дыдэр яхъумэу, абы нэхъри 
зрагъэужьу ди цIыхубэм зэрыхуэупсэм 
«Ислъэмейм» и Iулыджыр нэхъри 
зэриIэтыр. 

- КIахэ адыгэм Нэхей Аслъэн фIэкIа 
ямыIами, фIыгъуэу щыIэмкIэ Тхьэр къа-
хуэупсат. Сэ макъамэм зыгуэр хэс-
щIыкI мэ, абы къызэригъэпэща оркест-
рымрэ уэрэджыIакIуэ, къэфакIуэхэмрэ 
хуэдэ гъуэтыгъуейщ. Аслъэнрэ сэрэ 
Тбилиси дыщызэдеджащ, гъащIэ гъуэ-
гуани къызэдэдкIуащи, жысIэфынущ  

Адыгейм и набдзэ «Ислъэмей»
абы хуэдэ цIыху зэрыщымыIэр,  апхуэдэу 
макъамэм хуэпэжа дунейм зэ-
рытемытыр, - жиIащ ДжэбрэIил. - Къы-
зэригъэпэщар къызэрыгуэкI ан самбл-
къым,  атIэ  пшыналъэ псо  ирокъу. Абы 
хэт щIалэхэмрэ пщащэхэмрэ зыкIэ къа-
бзэу, зэкIужу зэщIэжьыуэу уэрэдыр зэ-
дыжаIэри, уасэ хуэщIыгъуейщ. Сыт ан-
самблыр ди напщIэ щIытелъыр? Абы-
кIэ дэ хамэ куэдым дыкъызэрацIы хурщ. 
Иджыблагъэ илъэс 30-р ягъэлъапIэу 
Урысей псом къыщакIухьащ. Си Iуэхущ 
абыхэм адыгэр, шэрджэсыр ды-
зищIысыр, ди щэнхабзэр, гъуазджэр 
зыхуэдэр зыхыхьахэм ирамыгъэлъа-
гъуфами! Сэ гъащIэ къэзгъэщIащ, сыт 
хуэдиз илъэс къызэзнэкIами, дахагъэм 
си гур йохъуапсэ, мис абыкIэ си гур щыз 
зыщIыр «Ислъэмейращ». 

Нэхей Аслъэн адыгэ щэнхабзэм хилъ-
хьам хуэдиз хэзылъхьа зыри щыIэкъым, 
си деж къыщыщIэдзауэ.  Мы гъэм зи 
илъэс 80-р зыгъэлъапIэ си ныбжьэгъум 
сохъуэхъу, сэ къэсхъуэпсу си гъащIэр 
здынэмысам ар нэсыну, игу илъа псори 
къехъулIауэ зыхуэарэзыжу адэкIи псэу-
ну. 

Урысей  Федерацэм щIыхь зиIэ, Адыгэ 
Республикэм и цIыхубэ артисткэ, «Ис-
лъэмейм» и солисткэ ХъуакIуэ Сусаннэ, 
АР-м щIыхь зиIэ и артисткэ, Шэшэным 
щэнхабзэмкIэ щIыхь зиIэ и лэжьакIуэ, 
ансамблым и унафэщIым и къуэдзэ 
Агъыржанокъуэ Саниет сымэ жаIащ 
Налшык концерт щатыну сыт щыгъуи 
зэрафIэфIыр, куэд щIауэ яцIыху ныб-
жьэгъухэр зэрыщаIэр, я лэжьэкIэм ди-
хьэх цIыхубэр гуапэу къазэрыпежьэм 
ягу зэрыхигъахъуэр. 

Утыкум ит артист зэчиифIэхэм я уэрэд 
жыIэкIэм, пшынэ еуэкIэм ущедаIуэкIэ, я 
къафэхэм ущеплъкIэ, апхуэдиз макъа-
мэ телъыджэр къэзыгъэщI композитор 
Нэхей Аслъэн и талантым и къэухьыр 
умыгъэщIэгъуэн плъэкIыркъым. Ма-
къамэ зэмылIэужьыгъуэхэмрэ гъэп сы-
кIэ хэхахэмрэ къигъэсэбэп пэтми, адыгэ 
уэрэдыжьым и купщIэр къонэж. Апхуэ-

дэ зэфIэкI бгъэдэлъщ «Ислъэмей» ан-
самблым и художественнэ унафэ-
щIым. 

Репертуар къулей иIэщ «Ислъэмейм». 
Композитор цIэрыIуэхэу ХьэIупэ Джэб-
рэIилрэ Нэхей Аслъэнрэ я Iэдакъэ щIэкI-
хэр лъэпкъым уасэ зимыIэ хъугъуэ-
фIыгъуэ хуэхъуащ, цIыхубэ тхакIуэ 
 МэшбащIэ Исхьэкъ и псалъэхэр зы-
щIэлъ уэрэдхэр, «Хьэгъэуджым и зэ-
фа кIу» симфониер, «Гуащэгъагъ и 
гъыб зэр», «Хьэтхым и къуэ кIасэр», нэ-
гъуэщI хэри къызэрымыкIуэщ, апхуэ-
дэщ репертуарым иджы щIэуэ хагъэхьа 
ма  къамэхэри. Аслъэн зэи езэшыр-
къым, ар сытым дежи матхэ, мэлажьэ, 
и IэдакъэщIэкIхэр ансамблым дахэу 
утыку кърехьэ. 

АР-м щIыхь зиIэ и артисткэ Дыгъужь 
Асиет, артистхэу Къумыкъу Шамсудин, 
Щамырзэ Къазбэч, Уджыхъу Руслан, 
МэшбащIэ Саидэ, Дер Абир сымэ уэ-
рэдым псэ халъхьэ, пшынауэ Iэзэхэу 
Лъэцэр Светланэ, Мыщэ Анзаур хуэдэ-
хэрщ адыгэ макъамэр дунейпсо музыкэ 
гъуазджэм нэзыгъэсар. 

Мы ансамблым хуэдэ адыгэм иIэ-
къым. Ар къызэрызэригъэпэщауэ щы-
там, и мыхьэнэм мыпхуэдэу топсэлъы-
хьыж Нэхей Аслъэн:

- 1990 гъэхэм сэ Адыгэ Республикэм и 
Композиторхэм я союзым и тхьэмадэу 
сылажьэрт. Макъамэ куэду стхырт, Къэ-
рал филармонием и музыкантхэм си Iэ-
дакъэщIэкIхэр ягъэзащIэрт. Лъэпкъ 
 къафэмкIэ «Налмэс» къэрал академи-
ческэ ансамблыр езым и щхьэ Iуэху 
зэрихуэжу щхьэхуэ щыхъум, филармо-
нием и унафэщIыр къызэлъэIуащ зы 
лъэпкъ ансамбль къызэдгъэпэщыну. 
Арэзы сыхъури иужь сихьащ, ауэ сэ 
зэхэсшэну сызыхуейр цIыхухэм я нэгу 
зезыгъэужьын ансамблтэкъым, атIэ 
адыгэ щэнхабзэм и зы Iыхьэ гъэщIэ-
гъуэн - уэрэд IуэрыIуатэр - къэзыгъэ щIэ-
рэщIэжын гупт. 

Макъамэ Iэмэпсымэ зыбжанэ фIэкIа 
димыIэу дыщызэхыхьамрэ нобэрей ан-

самблымрэ шурэ лъэсрэ я зэхуакущ. 
УэрэджыIакIуэхэр, къэфакIуэхэр, оркес-
трыр - нобэ ахэр зы гуп лъэрыхь хъуащ. 
Иджы доллар мин бжыгъэ зи уасэ 
микрофонхэр къыдощэхуф, фащэ щад 
цех, зыхуей хуэгъэза студие диIэщ, ев-
ропей жыпхъэхэм изагъэ уэрэдхэр, ма-
къамэхэр идогъэтхыф. 

«Ислъэмейм» мызэ-мытIэу концерт 
щитащ Тыркум, Иорданием, Израилым, 
Германием, Грецием, Инджылызым, 
Италием, Польшэм, Чехием, Урысейм и 
къалэ, хэгъэгу зэмылIэужьыгъуэхэм. 
Иджыпсту дэни къыщацIыху, щапхъэ 
ятезыхи щыIэщ. Хамэ къэрал щыIэ 
адыгэхэм нэхъыбэ дыдэрэ я пащхьэ 
ихьахэм ящыщщ «Ислъэмейр». Уэ рэ-
дыр, къафэр, лъэпкъ макъамэр зэ -
гъус эу зы утыку къизыхьэф ансамблыр 
ди лъэпкъэгъухэм щIэх-щIэхыурэ ира-
гъэблагъэ. Нэхъ гъэщIэгъуэнращи, 
«Ис  лъэмейр» адыгэ щымыпсэу щIыпIэ-
хэми къыщIэлъэIуурэ концерт щат. 
Адыгэбзэ ямыщIэми, ди лъэпкъ щэнха-
бзэм пэIэщIэми, абыхэм я макъамэр 
апхуэдизкIэ гум фIэфIщи, зэрыжаIэ 
бзэм емылъытауэ псэр егъэтынш.

Къэ бэрдей-Балъкъэрым щыщу кон-
цертым кърихьэлIахэм къабгъэдэкIыу 
удз гъэгъа Iэрамэ ин яIыгъыу Нэхущ 
Чэримрэ Хьэцей Тимуррэ утыкум къи-
хьэри, зи илъэс 80-р зыгъэлъапIэ Нэхей 
Аслъэн хъуэхъу псалъэ гуапэ хужаIащ, 
ансамблым хэтхэми ехъуэхъуащ я твор-
ческэ гъуэгуанэр кIыхьу, бгъуфIэу адыгэ 
дунейм иджыри щыпхашыну. 

«Ислъэмейм» и къалэн нэхъыщхьэр 
ди адэжьхэм къытхуагъэна щэнхабзэ 
хъугъуэфIыгъуэр хъумэнырщ, ар къы-
дэ кIуэтей щIэблэм ябгъэдэлъхьэнырщ, 
адыгэ щэнхабзэр дуней псом къыще-
гъэцIыхунырщи, ар фIы дыдэу къо-
хъулIэ. 

НЭЩIЭПЫДЖЭ  Замирэ, 
Адыгэ Республикэм щIыхь зиIэ и 

журналист. 

Гъуазджэ

Республикэм и мащIэкъым зэры-
гушхуэ спортсменхэр. Утыкушхуэхэм 
зэфIэкI лъагэхэр щызыIэрызыгъэхьа           
ди спортсмен цIэрыIуэхэм яхуэфэщэну 
къыдокIуэтей щIалэгъуалэри. Спортым 
и унэтIыныгъэ псоми ехъулIэныгъэхэр 
щызыIэрагъэхьэу зэхьэзэхуэхэм жы-
джэру хэтхэщ ныбжьыщIэхэр. 

ИДЖЫРЕЙ пятиборье спорт лIэужьы-
гъуэмкIэ къэралым щекIуэкI зэпеуэхэм 
щIэх-щIэхыурэ макIуэ ди спортсмен 
 ныбжьыщIэхэр. Апхуэдэу иджыблагъэ 
Краснодар къалэм иджырей пятиборьем-
кIэ щызэхэта зэхьэзэхуэми абыхэм ехъу-
лIэныгъэхэр щызыIэрагъэхьащ. КИФЩI-
мрэ Ипщэ федеральнэ щIыналъэмрэ я 

 хэгъэгухэм щыщ спортсмени 150-рэ хэтащ 
абы.

Дызэрыгушхуэн ехъулIэныгъэ къыща-
хьащ абы ныбжьыщIэхэм - зэпеуэм къри-
кIуахэм япкъ иткIэ ди щIыналъэм икIа 
гупым япэ увыпIэр къахьащ.

Четырёхборье унэтIыныгъэмкIэ бжьыпэр 
иубыдащ Iэпщэ Тембулэт. Дыжьын медал-
хэр къахьащ Къалэбэч Азизэ, Атабиевэ 
Малика, Туменов Заур сымэ. Троеборьем 
къыщыхэжаныкIащ икIи ещанэ увыпIэр 
иубыдащ Воронин Артём.

Спортсмен ныбжьыщIэхэм я гъэсакIуэ 
Зенин Игорь къыхигъэщащ и нэIэм щIэт-
хэм я ехъулIэныгъэхэм зэрыригушхуэр икIи 
нэхъыбэжкIи зэращыгугъыр.

ЩХЬЭЩЭМЫЩI Изэ.

Я зэфIэкIхэм хагъахъуэ


